
Disposisjon for forretningsplan

Det vert presisert at dette dokumentet er av generell art og at teksten må tilpassast verksemda til den enkelte.
Ein forretningsplan er eit arbeidsdokument og styringsverktøy. Forretningsplanen skal fortelje deg og omgjevnadene korleis du skal realisere idéen din. For at forretningsplanen skal vere eit godt styringsverktøy, er det nødvendig å gjere løpande revisjon av planane etter kvart som føresetnadene endrar seg.

Å utarbeide ein forretningsplan er ein utviklingsprosess der ein gjer viktig forarbeid som vil vere eit godt grunnlag for den enkelte etableringa.
Forretningsplanen vil i mange samanhengar også vere ”eit salsdokument” mot potensielle samarbeidspartnarar, finansierar, investorar, osv.
Her er eit eksempel på disposisjon for ein forretningsplan. Du vil finne at andre kanskje brukar nokre andre namn og har nokre fleire eller færre punkt med, men dette er ein mal som kan vere grei å ha som utgangspunkt for arbeidet.
· Samandrag

· Innhaldsliste
· Innleiing med person- og verksemdsopplysningar
· Forretningsidé 
· Produkt/teneste og produksjon

· Marknaden (kundegrupper, kjøpskriterium, geografisk marknad, konkurrentar, osv.)

· Marknadsstrategi/marknadsplan

· Økonomi og budsjett (kalkylar, drifts- og likviditetsbudsjett)

· Kapitalbehov og finansiering

· Organisering og administrasjon av verksemda
· Handlingsplan
· Vedlegg
Samandrag

· Her beskriv du kort dei viktigaste tinga for prosjektet som forretningsidé, marknaden, kundane, konkurrentane, produkta/tenestene, konkurransefortrinna, kapitalbehovet og finansieringa.
Samandraget skal vere på maks 1 A4-side, og det er det siste du skriv.

Innhaldsliste
· Formater overskriftene slik at kapitla vert genererte over i innhaldslista.

Innleiing

· Ein kort omtale av bakgrunnen for etableringa, kva føretaket skal gjere og kva for behov som skal dekkjast i marknaden.
· Presentasjon av personane bak.
· Føretaksnamn, adresse, kontaktinformasjon.
Forretningsidé 
· Introduksjon til forretningskonsept: 
Meir inngåande utgreiing om forretningskonseptet.
· Visjon og målsetjing: 
Det er viktig å ha visjonar (ønskjemål) for føretaket. ”Korleis ønskjer vi at føretaket skal utvikle seg og stå fram for eksempel om 10 år? Kva driv vi på med? Konkrete mål for dei nærmaste to åra.
· Forretningsidé:
Forretningsideen skal kunne kommuniserast og skape forståing, aksept og gjerne begeistring for det føretaket ønskjer å drive på med (så vel innetter som utetter i marknaden). Forretningsidéen bør vere veldig kort og konkret beskrive forklare kva føretaket har ambisjonar om å gjere (kva vi skal tilby, og til kven), og kva som er unikt med dette. Forretningsidéen bør vere såpass ambisiøs at føretaket har noe å strekkje seg etter. 

Produkt/teneste og produksjon
· Kort omtale av produkt/tenester. Grupper gjerne dersom det er fleire undergrupper av eit produkt / ei teneste.
· Beskriv eventuell produksjonsmetode.
Marknaden
· Få med relevant marknadsinformasjon frå marknadsundersøkingar eller marknadsdata som finst på nettet (som f. eks. Statistisk sentralbyrå, bransjestatistikkar, trendanalysar mv.). 
· Utgreiing om marknaden (geografisk, storleik) og korleis den aktuelle bransjen vil utvikle seg. 

· Beskriv kundane og kjøpskriteria deira.
· Beskriv konkurrentane og kva dei er flinke til.
Marknadsstrategi/marknadsplan
· Strategiske val: 
Korleis skal vi best posisjonere oss mot kundar og konkurrentar?

· ”SWOT-analyse” (eller SOFT-analyse): 
Interne og eksterne arbeidsvilkår. (S) Sterke sider ved produkta/tenestene. 
(W) Svake sider ved produkta/tenestene. (O) Moglegheiter i marknaden. (T) Truslar i marknaden.

· Korleis nå fram til kundane (marknadsføringsmiks): 
Produkt, pris, plassering/distribusjon, påverknad.

· Marknadsplan for gjennomføring av marknadsaktivitetane.
Økonomi og budsjett
· Salsbudsjett/kalkylar. Set opp kalkylar for dei utvalde produkt- eller tenestegruppene. Kalkylar vil vere eit utgangspunkt for å utarbeide salsbudsjettet.
· Resultatbudsjett.
· Nullpunktsbudsjett (likviditetsbudsjett).
Kapitalbehov og finansiering

· Nødvendige investeringar: 
Her set du opp ei oversikt over dei investeringane som føretaket må gjere for å kome i gong.
· Finansieringsplan med korleis finansieringa er fordelt.
Organisering og administrasjon av verksemda
· Organisasjonsform og eigarar.
· Bemanning og roller. 

· Lokalisering.
Handlingsplan

· Konkret utgreiing om arbeidsoppgåver og framdriftsplan i etableringsfasen, med skildring av hensikt, metode og kven som er ansvarleg for gjennomføringa.

Vedlegg
· Aktuelle vedlegg kan vere produkt-/marknadsmatriser, kortversjon av forretningsplanen, CV-ar, avtalar med samarbeidspartnarar, kontraktar, meir detaljerte økonomiske utrekningar med budsjett, oversikt over kapitalbehov og finansieringsplan.

